
Tiada dapet bantoean  201

dari generale 5taf. Kaloe soeda slese ia djalanlten ini prerta dengen rapi, ia nanti dapet
oepahan besar. 

 „Baek, toeankoe," menjaoet itoe officier jang
lantes membri hcrmat dan berdjalan kaloear.

Rifaat pacha sàkoetika lamanja awasin itoe officier dengen merat a senang di dalem hati, kerna ia
pikir ini sekali maksoednja moesti bisa kedjadian.
la minoem lagi anggoer champagne, jang ditjitjipken dengen bibirnja jang tebel, seraja berkata;

 „Lesat betoel ! Ini anggoer boleh dinamaken
saroepa minoeman jang paling njaman di dalem
doenia. Saja rasa, djika ini tempo Nabi Mohamed
jang sanget bentji pada anggoer ada doedoek di
sini bersama saja, tentoe djoega ia nanti djadi
mengiler dan nanti soeka toeroet minoem champagne, tiada inget lagi pada segala pladjaran
jang ia oetaraken. Ajo ! lagi satoe glas boeat
djatonja itoe orang Duits !"

 Sasoedanja bitjara begitoe, ia isi kombali glasnja
dengen anggoer jang toeroen di tenggorokannja
ini chef dari generale staf dengen tiada mandek
mandek lagi, seperti djoega bebrapa glas doeloean,
betoel seperti aer jang toeroen dari pantjoran.

